
1. ՀՀ վարչապետի աշխատակազմի իրավաբանական վարչություն

	16.05.2023

	
	02/16.4/18302-2023

	Նախագծի 1-ին կետի 2-րդ ենթակետով կատարվող լրացման արդյունքում  սահմանվում է նաև, որ բնակարանի գնման վկայագրի միջոցով ձեռք բերվող բնակարանի՝ մշտական բնակության համար ՀՀ օրենսդրությամբ սահմանված պահանջներին համապատասխանության վերաբերյալ եզրակացություն տրամադրում է ՀՀ քաղաքաշինության, տեխնիկական և հրդեհային անվտանգության տեսչական մարմինը:
«Տեսչական մարմինների մասին» օրենքով (6-րդ հոդված) սահմանվում են նաև տեսչական մարմինների լիազորությունները, միաժամանակ սահմանելով, որ տեսչական մարմիններն իրականացնում են այլ լիազորություններ` ՀՀ օրենքներով սահմանված դեպքերում:
ՀՀ քաղաքաշինության, տեխնիկական և հրդեհային անվտանգության տեսչական մարմնի կանոնադրությամբ (ՀՀ վարչապետի 2018թ. հունիսի 11-ի N 730-Լ որոշում)՝ վերջինիս կողմից հրդեհային և տեխնիկական անվտանգության ապահովման բնագավառում  տրամադրվում է նաև բնակավայրերի, շենքերի և շինությունների նախագծման, կառուցման, հիմնանորոգման ու վերակառուցման ժամանակ հրդեհային նորմատիվ փաստաթղթերի պահանջների կիրառման մասին եզրակացություններ:
Հաշվի առնելով այն, որ՝
- պարզ չէ, թե կոնկրետ որ օրենքից է բխում տեսչական մարմնին հիշյալ լիազորության վերապահումը, 
- կատարվող լրացումը համադրելի է չէ նաև կանոնադրությամբ տեսչական մարմնին վերապահված լիազորությունների շրջանակի հետ, 
- «ՀՀ օրենսդրությամբ սահմանված պահանջներին համապատասխանության վերաբերյալ եզրակացություն» եզրույթը բավականին ընդհանրական է  և, այդ առումով, իրավական որոշակիության սկզբունքի պահպանման տեսանկյունից խնդրահարույց, գտնում ենք, որ կատարվող լրացումը լրացուցիչ պարզաբանման անհրաժեշտություն ունի:
	Ընդունվել է: Նախագծի 1-ին կետի 2-րդ ենթակետը հանվել է:

	
2. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ

	16.05.2023

	
	02/16.4/18302-2023

	Քննության առնելով Նախագիծը՝  հայտնում եմ հետևյալը.
Նախագծի 1-ին կետի 2-րդ ենթակետով լրացվող 5-րդ ենթակետի համաձայն՝ բնակարանի գնման վկայագրի միջոցով ձեռք բերվող բնակարանի՝  մշտական բնակության համար օրենսդրությամբ սահմանված պահանջներին համապատասխանության վերաբերյալ եզրակացություն տրամադրում է Քաղաքաշինության տեխնիկական և հրդեհային անվտանգության տեսչական մարմինը (այսուհետ՝ Տեսչական մարմին):
Նշվածի մասով հայտնում եմ, որ ՀՀ վարչապետի 2018 թվականի հունիսի 11-ի   N 730-Լ որոշման հավելվածի 11-րդ կետի 4-րդ ենթակետի համաձայն՝ Տեսչական մարմինը քաղաքաշինության բնագավառում վերահսկողություն է իրականացնում քաղաքաշինական գործունեության բնագավառում իրավական ակտերի, քաղաքաշինական փաստաթղթերի, նորմատիվ-տեխնիկական փաստաթղթերի պահանջների կատարման նկատմամբ:   Միաժամանակ, կառավարության 2015 թվականի մարտի 19-ի N 596-Ն որոշման հավելվածի 1-ին 149-րդ կետի համաձայն՝  ավարտական ակտի ստորագրվելուց հետո տվյալ օբյեկտում այլևս  շինարարությանը վերաբերող ստուգում չի կարող իրականացվել: 
Հարկ է նշել նաև այն, որ որևէ թույլտվության բնույթի փաստաթղթերի ներառյալ՝ եզրակացությունների տրամադրումը դուրս է Տեսչական մարմնին վերապահված գործառույթներից, քանի որ Տեսչական մարմինը իրեն վերապահված ոլորտներում վերահսկողություն է իրականացնում տնտեսավարողների կողմից օրենսդրությամբ պահանջների համաձայն՝ համապատասխան փաստաթղթերի առկայությամբ գործունեություն իրականացնելու նկատմամբ:
Հաշվի առնելով վերոգրյալը, ինչպես նաև այն հանգամանքը, որ մշտական բնականության չափանիշների գնահատումը հանդիսանում է սոցիալական բնագավառի գործառույթ՝ առաջարկում եմ  Նախագծից հանել 1-ին կետի 2-րդ ենթակետը, կամ այն խմբագրել՝ համապատասխան եզրակացության տրամադրումը վերապահելով տեղական ինքնակառավարման մարմինների ենթակայության ներքո գործող սոցիալական հիմնարկներին:
	Ընդունվել է: Նախագծի 1-ին կետի 2-րդ ենթակետը հանվել է:


	3. ՀՀ արդարադատության նախարարություն

	05.05.2023

	
	27.3/22537-2023

	Ի պատասխան Ձեր՝ 2023 թվականի ապրիլի 18-ի թիվ ՆՄ/ԱՀ-3-1/9507-2023 գրության՝ կից ներկայացվում է «Հայաստանի Հանրապետության կառավարության 2019 թվականի նոյեմբերի 7-ի թիվ 1555-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
1. «Հայաստանի Հանրապետության կառավարության 2019 թվականի նոյեմբերի 7-ի թիվ 1555-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանն անհրաժեշտ է խմբագրել, մասնավորապես՝ հանել «Նորմատիվ իրավական ակտերի մասին» օրենքի 37-րդ հոդվածին և «Սոցիալական աջակցության մասին» օրենքի 12-րդ հոդվածի 2-րդ մասի 4-րդ կետին կատարվող հղումները, քանի որ դրանք Նախաագծի ընդունման համար լիազորող նորմեր չեն հանդիսանում:
     2.   Նախագծի 1-ին կետի 2-րդ  ենթակետով Որոշման 3-րդ կետը լրացվում է 5-րդ ենթակետով, համաձայն որի՝ բնակարանի գնման վկայագրի միջոցով ձեռք բերվող բնակարանի՝ մշտական բնակության համար Հայաստանի Հանրապետության օրենսդրությամբ սահմանված պահանջներին համապատասխանության վերաբերյալ եզրակացություն տրամադրում է Հայաստանի Հանրապետության քաղաքաշինության տեխնիկական և հրդեհային անվտանգության տեսչական մարմինը: Այս առումով հայտնում ենք, Որոշման ընդունման համար իրավական հիմք հանդիսացող լիազորող նորմերով և որևէ  օրենսդրական իրավական ակտով Հայաստանի Հանրապետության քաղաքաշինության տեխնիկական և հրդեհային անվտանգության տեսչական մարմնին նման լիազորություն վերապահված չէ, ուստի հիշյալ ենթակետով նախատեսվող լրացումը խնդրահարույց է:
	1. Ընդունվել է: Նախագիծը խմբագրվել է:
2. Չի ընդունվել, քանի որ որոշման ընդունումից հետո՝ 2019 թվականի նոյեմբերի 7-ից սկսած նշված գործառույթը իրականացրել է Հայաստանի Հանրապետության քաղաքաշինության տեխնիկական և հրդեհային անվտանգության տեսչական մարմինը:
     Միաժամանակ, նախագծի վերաբերյալ ՀՀ քաղաքաշինության տեխնիկական և հրդեհային անվտանգության տեսչական մարմինը առարկություններ չի ներկայացրել:


	
4. ՀՀ ֆինանսների նախարարություն

	11.04.2023

	
	01/34-2/6956-2023

	Ուսումնասիրելով Ձեր 31.03.2023թ. NՆՄ/ԱՀ-3-1/7719-2023 գրությամբ ներկայացված «ՀՀ կառավարության 2019 թվականի նոյեմբերի 7-ի N 1555-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը հայտնում ենք, որ մեր իրավասությունների շրջանակներում առարկություններ չունենք:
	Ընդունվել է ի գիտություն:


	5. ՀՀ քաղաքաշինության կոմիտե

	07.04.2023

	
	01/13/4239-2023

	«Հայաստանի Հանրապետության կառավարության 2019 թվականի նոյեմբերի 7-ի N1555-Ն որոշման մեջ փոփոխություններ և լրացում կատարելու մասին»                ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի
	Ընդունվել է ի գիտություն։ 


	6. ՀՀ քաղաքաշինության, տեխնիկական և հրդեհային անվտանգության տեսչական մարմին
	04.04.2023

	
	ՔՏՄ/11.03/7265-23

	Ի պատասխան Ձեր 29.03.2023 թվականի N ՆՄ/ԱՀ-3-1/7535-2023 գրության՝ կապված «Հայաստանի Հանրապետության կառավարության 2019 թվականի նոյեմբերի 7-ի թիվ 1555-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ կարծիք ներկայացնելու հետ, տեղեկացնում եմ, որ  ՀՀ ՔՏՀԱ Տեսչական մարմինը առարկություններ չունի։
	Ընդունվել է ի գիտություն։ 




